
Rwy’n ysgrifennu i ddiolch i chi ac i aelodau’r Pwyligor am eich ymchwiliad a’ch adroddiad i
mewn i wasanaethau iechyd meddwl arbenigol plant a'r glasoed yng Nghymru. Rwy’'n
arbennig o falch bod y pwyllgor trwy gasglu’r dystiolaeth wedi gofyn yn uniongyrchol am farn
pobol ifanc, rhieni a gofalwyr.

Hoffwn adleisio teimladau’r pwyligor bod hyn yn foment bwysig i CAMHS yng Nghymru.
Dyma pam fy mod wedi galw am adolygiad sylfaenol o wasanaethau er mwyn sicrhau y
byddant yn bodloni anghenion plant a phobol ifanc yn y dyfodol. Rwy’'n hynod o falch fod yr
Athro, y Fonesig Sue Bailey, eisoes wedi cytuno i ymgymryd & rdél yn cefnogi newid a
datblygiad clinigol.

Hoffwn ganmol penderfyniad y pwyllgor i ganiatau amser i'r gwaith ail-ddylunio i ymwreiddio
ac i gyflawni, cyn ystyried argymhellion yr ymchwiliad. Bydd eich adroddiad a'r dystiolaeth
sy'n cael ei chyflwyno it pwyligor yn gwneud cyfraniad sylweddol tuag at siapio
trawsnewidiad gwasanaethau. Mi wnaf ddiweddau’r pwyligor ar y cynnydd tuag at ddiwedd
2015.

